
1�1�-cu ildən çıxır Təsisçi� Azərbaycan Respublikası 3rezidentinin İşlər İdarəsi və qəzetin redaksiya heyəti

Səhifə  �
3rHzidHnt ølKam ΨliyHY %Hynəl[alT  

Ψmək 7əşkilatının %aş dirHktorunu Təbul Hdib

Azərbaycan Respublikasının 3rezidenti İlham Əliyev aprelin 1�-də 
Beynəlxalq Əmək Təşkilatının Baş direktoru -ilber +unqbonu qəbul edib. 

Görüşdə dövlətimizin başçısının rəh-
bərliyi ilə ölkəmizdə əmək, məşğulluq, 
habelə əhalinin sosial rifah halının daha da 
yaxşılaşdırılması istiqamətində görülən iş-
lər və əldə olunan uğurlar qeyd edildi.  

Prezident İlham Əliyev torpaqlarımızın 
işğal altında olduğu dövrdə bütün infrast-
rukturun tamamilə məhv edildiyini xatırla-
daraq vurğuladı ki, işğaldan azad olunmuş 
torpaqlarımızda aparılan bərpa və qurucu-
luq işləri ilə yanaşı, həmin ərazilərə qayı-
dan insanların işlə təmin edilməsi ən vacib 

məsələlərdən biridir. Dövlətimizin başçısı 
bununla bağlı Beynəlxalq Əmək Təşkilatı 
ilə əməkdaşlığın əhəmiyyətini vurğuladı. 

Qəbula görə minnətdarlığını bildirən 
qonaq Azərbaycan ilə rəhbərlik etdiyi təş-
kilat arasında layiqli əmək üzrə 2 proqra-
mın uğurla icra olunduğunu xatırladaraq, 
hazırda “2025-2029-cu illər üçün Layiqli 
Əmək üzrə Ölkə Proqramı”nın layihəsi 
üzərində işlərin davam etdirildiyini dedi. 

-ilber Hunqbo Azərbaycanın DOST 
konsepsiyası modelinin öyrənilməsinin 

əhəmiyyətinə toxundu, sosial sahədə hə-
yata keçirilən islahatlarla bağlı təcrübənin 
bölüşdürülməsinin vacibliyini vurğuladı. 

O, COP29 çərçivəsində ədalətli keçid 
üzrə səmərəli müzakirələrin aparıldığını 
dedi və bunun nəticəsi olaraq Avropa və 
Mərkəzi Asiya üzrə Regional İşçi Qrupu-
nun yaradılmasını xüsusilə qeyd etdi. 

-ilber Hunqbo Beynəlxalq Əmək Təş-
kilatının sosial məsələlərlə bağlı ölkəmizin 
inkişaf prioritetlərinə dəstək verəcəyini bil-
dirdi.

$ZƏ57$C

IV Antalya Diplomatiya )o-
rumunda “&ənubi Qafqazda 
regional əməkdaşlığa dair ça-
ğırışlar və fürsətlər” mövzusu 
ətrafında müzakirə oldu. Bu-
nunla bağlı keçirilən panel ic-
lasda Azərbaycanın Xarici işlər 
naziri &eyhun Bayramov, eləcə 
də *ürcüstanın və (rmənistanın 
Xİ1 başçıları 0aka Boçorişvili 
ilə Ararat 0irzoyan iştirak et-
sələr də, iclas daha çox birinci 
ilə üçüncü arasındakı debat kimi 
yadda qaldı və bu, müəyyən mə-
nada gözlənilən idi. 

“Mirzoyansayağı”  
diplomatiya

(rmənistanın ;ø1 
rəKbərinin ³$ntalya 
maniIHstinə´ sözardı

Tədbirdə çıxış edən Ceyhun Bay-
ramov İkinci Qarabağ müharibəsin-
dən sonra Azərbaycan və Ermənista-
nın Cənubi Qafqazda tarixi bir hadisə 
olaraq normallaşma prosesinə başladı-
ğını vurğulayıb. Qeyd edib ki, 44 gün-
lük müharibədən sonra Azərbaycan 
Ermənistanla sülhün əldə olunması və 
sülh sazişinin imzalanması məsələsini 
gündəmə gətirib. 2022-ci ilin oktyabr 
ayında başlanan bu proses qarşılıqlı 
görüşlərlə davam edib. Bu müddət ər-
zində bir çox görüşlər keçirilib. Ötən 
ay sülh sazişinin mətninin hazırlanma 
prosesi başa çatıb. Növbəti mərhələdə 
sənədin icrasına başlanılacaq və pro-
sesin yekunlaşacağı gözlənilir.

�ardı �-cü səhifədə�

Ülvi  
sevgilərin 

zərif ünvanı
Azərbaycan  layiqli  əmək  ölkəsidir

Azərbaycanın iqtisadi uğurları beynəlxalq 
hesabatlarda yüksək qiymətləndirilir

Azərbaycanın 20�0-cu ilədək 0illi 3rioritetlərində və 2022–202�-cı illər 
üzrə sosial-iqtisadi inkişaf Strategiyasında qarşıya qoyulan vəzifələrə və sağ-
lam prinsiplərə əsaslanmaqla gələcəkdə qeyri-neft ixracında daha yüksək 
göstəricilər əldə etmək, bununla da dünya iqtisadiyyatında respublikamızın 
mövqeyini gücləndirmək hədəÀənir. Beynəlxalq təşkilatların keçirdikləri 
sorğuların nəticələri də bu məqsədin gerçəkləşəcəyi əminliyini möhkəmlədir.

�ardı �-Fu səKifədə�

Tarixi reallıq 
və doğru seçim

+əm Qərb, həm də Şərqlə balans-
laşdırılmış siyasətə üstünlük verən 
Azərbaycanın hazırda dinin domi-
nantlıq etdiyi Şərqə yaxınlaşmasını 
görürük. glkəmizin bu istiqamətdə 
atdığı addımlar geostrateMi, geoiqti-
sadi, eləcə də siyasi-mədəni mövqe 
və inkişaÀa birbaşa bağlıdır. *üc 
mərkəzlərinin təmərküzləşməsi pro-
sesinin getdiyi çağdaş dünyamızda 
dəyərlərdən daha çox qarşılıqlı ma-
raqların ön plana keçdiyi danılmaz 
faktdır. Rəsmi Bakının ermənipərəst 
)ransanın rəhbərliyində “kollektiv 
Qərb”dən uzaq durması, Rusiya və 
Türkiyə treklərində balanslaşdırıl-
mış siyasətə üstünlük verməsi, hər 
ikisi ilə müttəfiqlik sazişi imzalama-
sı, eyni zamanda, dinlə tərəfdaşlıq 
münasibətlərinin perspektivinə he-
sablanmış əlaqələr qurması məhz 
həmin amillərlə izah olunmalıdır.

�ardı �-Fi səKifədə�

İrəvanda .T0T-yə  
qarşı demarş səngimir

Azərbaycan 
– *ürcüstan 
əməkdaşlığı 
regionda sülhə 
və tərəqqiyə 
xidmət edir

“*ürcüstanın bütün daxili iş-
ləri Brüsseldəki bürokratlar deyil, 
gürcü xalqı tərəfindən həll edil-
məlidir. Beləliklə, biz Azərbaycan 
ilə *ürcüstan arasında tərəfdaş-
lığı gücləndirməliyik”. Bu barədə 
Azərbaycan 3rezidenti İlham Əli-
yev ADA 8niversitetində keçirilən 
“Yeni dünya nizamına doğru” 
mövzusunda beynəlxalq forumda 
çıxışı zamanı dedi. 

Dövlət başçımız bildirdi ki, Azər-
baycan Avropa Komissiyası və Avro-
pa təsisatları ilə yaxşı əlaqələrə malik 
olmaq istəyir, ancaq Azərbaycanın və 
Gürcüstanın maraqlarının qurban veril-
məsi hesabına yox� “Cənubi Qafqazın 
aparıcı dövlətləri olaraq Azərbaycan 
və Gürcüstan bu işdə məsuliyyəti öz 
üzərinə götürərək əməkdaşlıq etməli-
dirlər. Ermənistan Azərbaycana qarşı 
ərazi iddiaları ilə bağlı konstitusiyasına 
dəyişiklik edəcəyi təqdirdə bu prosesə 
qoşula bilər”.

Prezident qeyd etdi ki, Gürcüstanla 
əlaqələr strateji əhəmiyyətə malikdir. 
Azərbaycanın Gürcüstanla sıx əmək-
daşlığı sayəsində bir çox mühüm layihə 
həyata keçirilib. Onilliklər sonra belə, 
bu layihələr aktuallığını qoruyub saxla-
yır, çünki onların regionun, həm də Av-
ropanın təhlükəsizliyini gücləndirmək 
baxımından böyük potensialı var. Xü-
susilə, enerji və nəqliyyat sahələrində 
bu layihələr mühüm rol oynayır. Yalnız 
region ölkələri üçün deyil, bütövlükdə, 
Avropa üçün yeni imkanlar açır”. 

�ardı 5-ci səhifədə�

Orta əməkhaqqı 
10 faiz artıb

Səhifə  �

Rusiya–8krayna 
savaşının yeni 
qurbanları

Rusiya–8krayna savaşında eskalasiya anbaan güclənir. Ağ evin atəşkəsə 
nail olmaq cəhdləri hələlik real nəticə vermir. TərəÀər raket və dronlarla 
bir-birinə mümkün qədər çox zərbə vurmağa cəhd edirlər. Bu zaman hər 
iki tərəfdən itkilərin sayı artır. Təbii ki, dağıntılar da çoxdur.

�ardı 11-ci səhifədə�

Astara dəmiryol terminalı – 
Şimaldan Cənuba geniş qapı

“Nərimanovçuluğ”un 
yurdsevər mahiyyəti  
və  faciəsi  sonluğu

*örkəmli ictimai-siyasi xa-
dim, tarixdə �0 il mövcud ol-
muş Sovet Azərbaycanının ilk 
lideri, milli maraqlar uğrunda 
ardıcıl mübariz, maarifçi ədib 
və humanist kəkim 1əriman 
1ərimanovun anadan olmasın-
dan 155 il keçir. Onun həyat və 
fəaliyyətinin ən çətin, mürək-
kəb və faciəli dövrü bolşevik 
işğalından sonra Azərbaycan-
da kommunist cildinə girmiş 
daşnak tör-töküntü və .reml 
diktaturası ilə kəskin qarşıdur-
mada keçmişdir. Bu mübarizə 
yurdsevər soydaşımıza həyatı 
bahasına başa gəlmişdir. 

�ardı �-cı səhifədə� Səhifə  �

�əvvəli 1-ci səhifədə�

Onu da qeyd edək ki, iki ölkə arasın-
da əlaqələr bütün sahələri əhatə edir. İq-
tisadi, ticari, mədəni və siyasi əlaqələrin 
davamlı inkişaf etməsi məhz Gürcüstan-
la Azərbaycan arasında mövcud olan sıx 
əməkdaşlıq və möhkəm dostluq ənənələ-
rini daha da gücləndirir. Hazırda Gür-
cüstan Azərbaycanın əsas ticarət tərəf-
daşlarından biridir. Tbilisinin ən böyük 
iqtisadi tərəfdaşı sırasında Bakı beşinci 
sıradadır. İndiyədək Azərbaycan şirkət-
ləri tərəfindən Gürcüstana, ümumilikdə, 
3,6 milyard ABŞ dolları dəyərində sər-
mayə yatırılıb. İki ölkə arasında ticarət 
dövriyyəsi 1,3 milyard dolları keçib. 
Gürcüstan tranziti vasitəsilə Azərbaycan 
hazırda 11 ölkəyə öz təbii qazını ixrac 
edir, ildən-ilə ixrac artır. Ümumi ixracın 
da 10 faizi Gürcüstanın payına düşür. 

Bir faktı da yada salmaqda fayda var. 
2008-ci ilin yanvarında Gürcüstan müəy-
yən səbəblər üzündən qazsız və elektrik 
enerjisiz qalanda, Azərbaycan Gürcüsta-
na kömək etdi. Azərbaycan qazı Tbilisi 
üçün Ermənistana nəql edilən güzəştli 
Rusiya qazından daha ucuz satıldı. 

Ölkələrimiz arasında mədəni əlaqələr 
də inkişaf edir. Gürcüstanda ARDNŞ və 
Heydər Əliyev Fondu xeyriyyəçilik və 
sosial-mədəni layihələri həyara keçi-
rir.  Heydər Əliyev Fondunun təşəbbüsü 
və dəstəyi nəticəsində Tbilisi şəhərin-
də M.F.Axundzadənin adını daşıyan 
73 saylı, Marneuli şəhərindəki 7 saylı, 
Qardabani şəhərindəki 3 saylı, Dmanisi 
rayon mərkəzindəki 2 saylı məktəblər 
əsaslı şəkildə təmir olunub istifadəyə 
verildi. Eyni zamanda, Heydər Əliyev 
Fondu tərəfindən Qardabani rayonunun 
Qaracalar kəndində, Bolnisi rayonunun 
Hasanxocalı və Cəfərli kəndlərində, 
Dmanisi rayonunun Kirovka kəndində 
müasir tipli yeni məktəb binaları tikil-
di. SOCAR-ın Gürcüstan nümayəndə-
liyi tərəfindən Marneuli rayonunun Al-
get və Lecbəddin kənd orta məktəbləri, 
Qardabani rayonunda uşaq bağçası və 

Nəzərli kənd orta məktəbi təmir edildi, 
Marneulidə “day evi” inşa edildi, Tbilisi 
şəhərində yerləşən M.F.Axundzadə adı-
na Azərbaycan mədəniyyət muzeyi və 
görkəmli ictimai-siyasi xadim və yazıçı 
Nəriman Nərimanovun ev muzeyi təmir 
edilərək istifadə verildi. Bu proses bu 
gün də davam edir. 

Yada salaq ki, Gürcüstanda Azərbay-
can dilində bir sıra mətbuat orqanları 
nəşr olunur. Tbilisidə H. Əliyev adı-
na Azərbaycan Dram Teatrı, fəaliyyət 
göstərir. Gürcüstan azərbaycanlılarının 
dil, mədəniyyət, təhsil və s. sahələrdə 
mövcud problemlərinin həllindən ötrü 
həm rəsmi, həm də ictimai vasitələrlə 
zəruri işlər həyata keçirilir. Gürcüstanda 
yaşayan azərbaycanlıların təhsil haqqı-
nın ödənilməsində SOCAR əsas rol oy-
nayır.

Bu arada Gürcüstan Xarici işlər nazi-
ri Maka Boçorişvili də iki ölkə arasında 
əməkdaşlığa toxunub. Bildirib ki, Azər-
baycanla Gürcüstanı mehriban qonşuluq 
və tarixi dostluq əlaqələri, siyasi, iqtisa-
di, humanitar və digər sahələrdə strateji 

tərəfdaşlıq əlaqələri birləşdirir� “Strateji 
tərəfdaşlıq təkcə iki ölkənin deyil, bü-
tövlükdə, Cənubi Qafqazın inkişafına 
xidmət edir”. 

Boçorişvilinin sözlərinə görə, Azər-
baycan Gürcüstanın əsas tərəfdaşıdır və 
bu əməkdaşlıq bölgənin inkişafı üçün 
vacibdir� “Sülh və təhlükəsizlik bizim 
üçün əsas faktorlardır. Azərbaycan və 
Ermənistan arasında sülh sazişi bütün 
region üçün mühüm əhəmiyyət daşıyır”.

Nazir deyib ki, bu gün Azərbaycan 
və Gürcüstan hansısa böyük güclərin 
diktəsi ilə yox, ölkə maraqlarına uyğun 
şəkildə siyasət həyata keçirir. Onun söz-
lərinə görə, Gürcüstan Ermənistan və 
Azərbaycan arasında istənilən səviyyədə 
dialoqun aparılmasına vasitəçilik etməyə 
hər zaman hazır olub və indi də hazır-
dır� “Gürcüstanın ənənəvi olaraq hər iki 
qonşusu ilə – Azərbaycan və Ermənis-
tanla yaxşı münasibətləri olub...Təbii 
ki, sülh içində yaşayan Cənubi Qafqaz 
hər birimizin arzusudur. Bölgəmizin çox 
ciddi bir potensiala sahib olduğunun da 
fərqindəyik. Bu potensialdan tam şəkildə 

istifadə etmək istəyiriksə, o zaman böl-
gəyə davamlı bir sülh gətirməliyik. Elə 
bu səbəbdən də biz, hər şeydən əvvəl, 
iki ölkə arasında sülhü böyük məmnu-
niyyətlə qarşılayırıq və Azərbaycan ilə 
Ermənistan arasındakı sülh sazişinin çox 
böyük bir uğur olacağına inanırıq”.

Gürcüstan Prezidenti Mixeil Ka-
velaşvilinin Azərbaycana səfəri də iki 
ölkə arasında münasibətlərin inkişafına 
xidmət edir. Səfər zamanı Gürcüstan – 
Azərbaycan strateji tərəfdaşlığının əsas 
istiqamətləri müzakirə ediləcək. Avropa 
İttifaqının Gürcüstana tətbiq etdiyi sank-
siyalar və hədələr fonunda rəsmi Tbilisi 
üçün enerji təhlükəsizliyi və regiondaxi-
li sabitlik, enerji axınlarının təminatı ol-
duqca mühüm məsələdir. Kavelaşvili də 
regionda sülh və əməkdaşlıq təşəbbüs-
lərinə  qoşulmaq niyyətində olduğunu 
gizlətmir. 

Azərbaycana səfərdən sonra Mixe-
il Kavelaşvili Ermənistana gedəcəyi də  
Tbilisinin tərəfsiz vasitəçi rolunu güc-
ləndirmək istəyini göstərir.

Onu da bildirək ki, İkinci Qarabağ 
müharibəsi zamanı ərazilərin azad edil-
məsindən sonra Cənubi Qafqazda müna-
sibətlərin normallaşdırılması və sülhün 
bərqərar olunması üçün bir fürsət yara-
nıb. Bunun üçün Ermənistan konstitu-
siyasında lazımi dəyişikliklər edilməli, 
ATƏT-in Minsk qrupunu buraxılmalıdır. 
Gürcüstan da Ermənistan və Azərbaycan 
arasında bu istiqamətdə dialoqun aparıl-
masına vasitəçilik etmək istəyir.

Beynəlxalq 0ünasibətlərin Təhlili 
0ərkəzi İdarə +eyətinin sədri )ə-
rid Şəfiyev bildirdi ki, Azərbaycan və 

Gürcüstan daim bir-birinin mövqelərini 
dəstəkləyir� “Yeni geosiyasi reallıqlarda 
Gürcüstanın xüsusi rolunun olduğunu 
görürük. Azərbaycan və Gürcüstan ara-
sında enerji əməkdaşlığı təkcə ikitərəfli 
deyil, həm də qlobal miqyasda xüsusi 
əhəmiyyət daşıyır, regionda sabitlik, 
inkişaf və təhlükəsizliyin təmin olun-
masında həlledici rol oynayır. Hazırda 
Azərbaycan Gürcüstanın xarici investor-
ları sırasında öz liderliyini qoruyub sax-
lamaqla ticarət dövriyyəsini və regional 
əməkdaşlığı daha da inkişaf etdirir. Bil-
dirilib ki, 44 günlük müharibə fonunda 
regionda müşahidə olunan yeni reallıq-
lara və dinamik dəyişikliyə baxmayaraq, 
hər iki ölkə strateji əməkdaşlığı saxla-
maqda, beynəxalq platformalarda bir-bi-
rini dəstəkləməkdə davam edir.

Gürcüstan bir məkandır, orada Er-
mənistandan və Azərbaycandan olan 
nümayəndələr görüşürlər, müzakirələr 
aparırlar. Müzakirələr zamanı, həmçi-
nin yeni yaranmış geosiyasi vəziyyət də 
nəzərə alınır. İnanıram ki, regionda sa-
bitliyin və təhlükəsizliyin təminatında 
ikitərəfli əməkdaşlığımızın rolu böyük 
olacaq”.

3�nKan Ə)Ə1'I<(9 
X Q

Azərbaycan – *ürcüstan əməkdaşlığı  
regionda sülhə və tərəqqiyə xidmət edir

Ortaq maraqlar üzərində strateMi tərəfdaşlıq
*ürcüstanla iqtisadi əlaqələrin in-

kişaf etdirilməsi ölkəmizin qarşısında 
duran prioritet istiqamətlərdən biri-
dir. Azərbaycan–*ürcüstan strateMi 
tərəfdaşlığının son illər ərzində key-
fiyyətcə yeni mərhələyə yüksəlməsi də 
bunun bariz ifadəsidir.  

Respublikamız əsas ticarət tərəfdaşla-
rından olan bu dost və qonşu ölkəyə ən çox 
sərmayə yatırması ilə diqqət çəkir. Eyni 
zamanda,  hazırda hər iki ölkənin birgə hə-
yata keçirdiyi meqa layihələr uğurlu regi-
onal əməkdaşlıq nümunəsi olaraq Cənubi 
Qafqazın transformasiyasına xidmət edir, 
bölgənin enerji və nəqliyyat xəritəsinin də-
yişməsinə, Avropaya “yaşıl” enerji körpü-
sünün salınmasını sürətləndirir. 

Bakı–Tbilisi–Qars dəmir yolunun tam 
gücü ilə işə salınması üçün birgə səylər 
göstərilib. Azərbaycanın əlavə sərmayəsi 
və Gürcüstan tərəfinin səyləri nəticəsində 
bu yolun yükaşırma qabiliyyəti 1 milyon 
tondan 5 milyon tonadək artırılıb. Orta 
Dəhlizin mühüm halqası olan Bakı Bey-
nəlxalq Dəniz Ticarət Limanının yükaşır-
ma qabiliyyətinin isə ildə 15 milyon tondan 
25 mln tona qədər artırılması istiqamətində 
fəal işin aparılmasına başlanılıb.   

İki qonşu və dost dövlətin səmərəli 
əməkdaşlığını ifadə edən digər iqtisadi 
göstəricilər də diqqət çəkir. Gürcüstanın 
Baş naziri İrakli Kobaxidzenin bu il yan-
varın 17-də Azərbaycana işgüzar səfəri 
çərçivəsində Azərbaycan və Gürcüstan li-
derlərinin mətbuata bəyanatlarında da bu,  
öz ifadəsini tapıb. Prezident İlham Əliyev  
nitqində bir sıra mühüm tarixi faktları 
diqqətə çatdıraraq Azərbaycanın Gürcüs-
tan iqtisadiyyatına 3,6 milyard dollar sər-
mayə qoyduğunu bildirib� “Azərbaycan 
Gürcüstan tranziti vasitəsilə hazırda 11 
ölkəyə öz təbii qazını ixrac edir, ixrac il-
dən-ilə artır. Keçən il bu, 25 milyard kub-
metrə çatmışdır və bunun 10 faizi – ümumi 
ixracımızın 10 faizi Gürcüstanın payına 
düşür. Sizin partiyanızın qələbəsi bütöv-
lükdə Cənubi Qafqazın bundan sonra sa-
bit region olması üçün xüsusi əhəmiyyət 
daşıyır və biz bu qələbəyə Sizin dostunuz, 
qardaşınız kimi sevinirik”.

Azərbaycan ilə Gürcüstanın tarixi 
İpək Yolu üzərində yerləşməsi və ölkələri-
miz tərəfindən birgə irimiqyaslı enerji və 
nəqliyyat layihələrinin icra edilməsi regi-
onumuzdan keçən yük axınının həcmini 
dəfələrlə artırıb. Azərbaycan–Gürcüstan 
əməkdaşlığında nəqliyyat-logistika sahə-
si xüsusi yer tutub. Ölkələrimiz arasında 
yuxarıda vurğulandığı kimi, uğurlu regio-
nal əməkdaşlıq münasibətləri çərçivəsində 
irimiqyaslı qlobal enerji və nəqliyyat-kom-

munikasiya layihələrinin �Bakı–Tbilisi–
Ceyhan �BTC�  neft boru kəməri, Bakı –
Tbilisi–Ərzurum  �BTƏ� qaz boru kəməri, 
Bakı–Tbilisi–Qars �BTQ�  dəmir yolu� 
reallaşdırılması bölgədə sülhə və sabitliyə 
xidmət edib.

Türkiyə Prezidenti Rəcəb Tayyib Ər-
doğan regional əməkdaşlıqda BTC neft 
kəmərini birinci, BTƏ qaz  layihəsini ikin-
ci, BTQ dəmir yolu layihəsini isə üçüncü 
vacib addım kimi qiymətləndirib� “Ancaq 
bu həmrəylik sadəcə regional əməkdaşlıq-
la məhdudlaşmır. Eyni zamanda, bu dəmir 
yolu üzərindəki hər bir stansiya bir sülh 
stansiyası, dostluq və həmrəylik stansiyası 
olaraq dünyaya mesajını verir”.

Ötən müddətdə Şərq–Qərb Dəhlizinin 
əsas alternativi olan BTQ dəmir yolu mar-
şrutu Azərbaycan ərazisindən yükdaşıma-
ların həcminin xeyli artmasında mühüm 
rol oynayıb. Gürcüstanın Poti və Batumi 
limanlarına alternativ kimi, BTQ   dəmir 
yolu Aralıq dənizindəki limanlara və Avro-
pa bazarlarına fasiləsiz çıxışı təmin edib, 
Şərq–Qərb dəhlizi boyunca əlaqəni daha 
da yaxşılaşdırıb.

Qeyd edilən faktlar onu göstərir ki, 
bu gün Gürcüstan – Azərbaycan əlaqələri 
bütün istiqamətlər üzrə mühüm uğurlarla 
diqqət çəkir. İki ölkə enerji, nəqliyyat və 
ticarət sahələrində sıx əməkdaşlıq edir, 
BTC qaz və BTQ dəmir yolu layihələri bu 
əməkdaşlığın parlaq nümunəsidir. Başqa 
sözlə, Azərbaycan və Gürcüstan arasında 
enerji əməkdaşlığı təkcə ikitərəfli deyil, 

həm də qlobal miqyasda xüsusi önəm da-
şıyır. Belə ki, BTC, Cənub Qaz Dəhlizi 
kimi mühüm enerji layihələri Avropanın 
enerji təhlükəsizliyinə töhfə verir. BTQ 
dəmiryolu isə Şərq və Qərb arasında qısa 
və səmərəli alternativ bağlantı yaradır. 

BTQ dəmir yolunun fəaliyyəti ilə 
bundan sonra yolboyu yerləşən ölkələr 
arasındakı ticarət dövriyyəsi və qarşılıqlı 
sərmayə qoyuluşu artacaq, yoldan istifadə 
edən bütün ölkələr arasındakı əməkdaşlıq 
dərinləşəcək. BTQ dəmir yolu sabitliyə və 
təhlükəsizliyə xidmət göstərəcək. Yolun 
istifadəsi zamanı turizmin inkişafı da geniş 
vüsət alacaq, turistlərin sayı artacaq. Təbii 
ki, Bakı–Tbilisi–Qars dəmir yolunun uğur-
lu fəaliyyəti ölkəmizin geosiyasi əhəmiy-
yətini artıracaq və Azərbaycan üçün əlavə 
imkanlar yaradacaq.

Şərqlə Qərb arasında Dəmir İpək Yolu 
kimi adlandırılan BTQ dəmir yolu Azər-
baycanın Orta Dəhliz üzərində yerləşən ən 
önəmli nəqliyyat hablarından birinə çevril-
məsinə xidmət edir. Bu məqsədlə respubli-
kamızda dəmir yolu və liman infrastruktu-
ru davamlı olaraq təkmilləşdirilir, gömrük 
xidmətində şə൵aflığın və operativliyin 
artırılması üçün islahatlar həyata keçirilir. 
Təsadüfi deyil ki, Azərbaycan mövcud po-
tensialı sayəsində bu gün qlobal çağırışla-
rın öhdəsindən uğurla gələ bilir.

Strateji əhəmiyyətə malik BTQ marş-
rutu Prezident İlham Əliyevin uzaqgörən 
siyasətinin məntiqi nəticəsidir. Dövlətimi-
zin başçısı hələ BTQ dəmir yolunun açılışı 

mərasimində çıxışı zamanı layihənin qlo-
bal əhəmiyyət daşıyacağı mesajını verərək 
infrastrukturun tarixi qlobal təşəbbüs oldu-
ğunu deyib. Bu layihə ölkələri bir-birinə 
daha yaxın edir, bölgədə sabitliyin, təh-
lükəsizliyin təminatına mühüm təsir göstə-
rir, eyni zamanda, layihə iştirakçısı olan 
ölkələrin iqtisadi imkanlarını artırır.

Azərbaycan və Gürcüstan Orta Dəhliz, 
Cənub–Qərb və digər beynəlxalq tranzit 
marşrutlarının inkişafında fəal əməkdaş-
lıq edir. Səmərəli əlaqələr nəticəsində hər 
iki ölkənin ərazisindən keçən tranzit yük-
daşımaların həcmi də getdikcə artır. Yeri 
gəlmişkən, BTQ dəmir yolunun aşırma 
qabiliyyətinin 5 dəfədən çox artırılmasının 
nəzərdə tutulması Orta Dəhlizin daha da 
gücləndirilməsi məqsədi daşıyır.

Azərbaycan Dövlət Neft Şirkətinin 
müvafiq qurumu Gürcüstanın qazla tə-
minatında mühüm rol oynayır və neftin 
topdan və pərakəndə satışını, neft və neft 
məhsullarının, eləcə də mayeləşdirilmiş 
qazın ölkəyə idxalını reallaşdırır, neft ter-
minalı və anbarlarının tikintisini gerçək-
ləşdirir. Şirkət Gürcüstandakı neft satışının 
72 faizinə, dizel satışının isə 61 faizinə 
nəzarət edir, bundan başqa, Kulevi neft ter-
minalı da şirkətin ixtiyarındadır.

Azərbaycan–Gürcüstan əməkdaşlı-
ğında energetikanın ənənəvi sahələri ilə 
yanaşı, “Yaşıl enerji dəhlizi” layihəsi də 
xsusi yer tutur. Bu məsələdə də hər iki ölkə 
Avropa dövlətləri ilə sıx əməkdaşlıq edir. 
Bu istiqamətə böyük sərmayə qoyuluşu 

nəzərdə tutulur və beləliklə, “Yaşıl enerji 
dəhlizi”, enerji kabeli inşa edilərək həm 
Azərbaycan–Gürcüstanın, həm də tərəfdaş 
ölkələrin enerji təhlükəsizliyi güclənəcək.

Yeri gəlmişkən, 2022-ci il dekabrın 17-
də Rumıniyanın paytaxtı Buxarestdə imza-
lanan “Azərbaycan Respublikası, Gürcüs-
tan, Rumıniya və Macarıstan hökumətləri 
arasında yaşıl enerjinin inkişafı və ötürül-
məsi sahəsində strateji tərəfdaşlıq haqqın-
da Saziş”i xüsusi qeyd edilməlidir. Bu 
sənəd yeni dünya düzəninin formalaşdığı 
bir mərhələdə Avropanın iqtisadi və enerji 
təhlükəsizliyinin təmin olunması prosesi 
ilə bağlı zəncirin ən vacib həlqələrindən 
biridir. Mühüm əhəmiyyətə malik həmin 
saziş hər iki ölkənin yalnız regionda deyil, 
eyni zamanda, Avropa ölkələri ilə münasi-
bətlərində etibarlı tərəfdaş olmasının daha 
bir sübutudur.

Xatırladaq ki, bu saziş çərçivəsin-
də Gürcüstan və Rumıniya arasında min 
meqavatadək gücə malik 1195 kilometr 
uzunluqda elektrik ötürmə xəttinin çəkil-
məsi və rəqəmsal birləşdirici kabelin uza-
dılması planlaşdırılır. Kabel Azərbaycanda 
istehsal olunan “yaşıl” elektrik enerjisinin 
Gürcüstan və Qara dəniz vasitəsilə Rumı-
niyaya və oradan Avropanın digər hissələ-
rinə nəqli üçün nəzərdə tutulur.

İstər Azərbaycanda, istərsə də Gürcüs-
tanda diqqətçəkən inamlı inkişaf bu ölkələ-
rin ictimai-siyasi sabitliyinin, hər iki dövlət 
vətəndaşlarının hökumətə olan dəstəyinin 
məntiqi nəticəsidir. dünki sabitlik və hö-
kumətin aydın gələcəyə yönələn baxışları 
bir çox önəmli layihələr icra edilməsinə 
imkan verir, həm iqtisadiyyatın dinamik 
artmasını, infrastruktur layihələrinin uğur-
la icrasını və əhalinin rifahının getdikcə 
yaxşılaşmasını şərtləndirir.

Prezident İlham Əliyevin vurğuladığı 
kimi, Azərbaycan hazırda 11 ölkəyə Gür-
cüstan tranziti vasitəsilə təbii qaz ixrac edir 
və bu rəqəmin artacağı gözlənilir. Bu əmək-
daşlıq dost ölkənin enerji təhlükəsizliyində 
mühüm rol oynayır. Statistikaya əsasən, 
Gürcüstanın təbii qaz istehlakının 80 fa-
izdən çoxu respublikamızın payına düşür. 
Eyni zamanda,  ölkələr  “yaşıl” enerji la-
yihələrində də birgə addımlar atır. Xüsusilə 
bərpa olunan enerji mənbələri üzərində işlər 
hər iki hökumətin məsuliyyətini və gələcək 
inkişaf perspektivlərini ortaya qoyur.  Azər-
baycan və Gürcüstan arasında bağlanılan   
123 sənəd isə iki ölkə arasındakı münasibət-
lərin möhkəm hüquqi bazasını təşkil edir. 
Bu sənədlər əməkdaşlığın müxtəlif sahələ-
rində əlaqələrin daha da inkişaf etdirilməsi 
üçün möhkəm zəmin yaradır.

